48. Tsi Yog Peb Ua Dlej Num Zoo

Tsi yog peb ua dlej num zoo
Ces peb yuav dlim txim

Dlej num zoo xwb yeej tsi dlim
Txawm yog peb ua dlej num zoo
Thaus pib txug thaus xaus

Los peb yeej dlim tsi tau

Yog Vaajtswv txuj koob moov xwb
Peb txhaj le dlim txim

Vaajtswv pub dlawb rua peb xwb
Yog ghov kws peb lub sab ntseeg
Peb txhaj le dlim txim

Yuav tsum lug ntseeg Vaajtswv

Tsi yog peb muaj nyaj muaj txaj
Ces peb yuav dlim txim

Muaj nyaj txag xwb yeej tsi dlim
Txawm yog peb muaj kev txawj ntse
Nyob huv lub nplaj teb

Tej ntawd paab tsi tau le

Tsi yog peb muaj laj muaj teb

Ces peb yuav dlim txim

Muaj laj teb xwb yeej tsi dlim
Txawm yog peb muaj tsaj muaj txhu
Ntau heev kawg nkaus le

Tej ntawd yeej tsi paab peb

Koj puas muaj tug Tswv Yesxus
Nyob huv koj lub sab

Nwg yog koj tug Tswv txuj sa

Koj yuav tsum lug ntseeg Nwg kag
Koj txhaj tau txuj sa

Moog nyob sau lub ntuj tshab



